
«Հայաստանի  Հանրապետության  կառավարության  2010 թվականի նոյեմբերի 4-ի  N 1659-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար փոխանցելու մասին» Հայաստանի Հանրապետության կառավարության որոշման նախագծի ընդունման անհրաժեշտության
	1.
	Անհրաժեշտությունը

	
	«Արփա-Սևան» ԲԲԸ-ի հետ 2010 թվականի օգոստոսի 13-ին կնքված կապալային աշխատանքների իրականացման N ԱՇՁԲ 10/34 պետական գնման պայմանագրի համաձայն՝ «Արփա-Սևան» թիվ 2 թունելի շուրջ 10.28 կմ ընդհանուր երկարությամբ հատվածներում 2010 թվականի սեպտեմբերի 1-ից մինչև 2017 թվականի դեկտեմբերի 31-ը պետք է իրականացվեն 11,768.546.320 հազ. դրամի հիմնանորոգման աշխատանքներ (2015 թվականի հունվարի 1-ի դրությամբ իրականացվել են թունելի հիմնանորոգման 8,928.845.48 հազ. դրամի աշխատանքներ):
Բարդ ինժեներաերկրաբանական պայմաններում վերջին հինգ տարիների ընթացքում թիվ 2 թունելում զարգացել են նոր քայքայիչ և դեֆորմացիոն երևույթներ, որոնք հանգեցրել են բետոնյա երեսարկների առանձին հատվածների ջարդոտվածության, խոշոր (20-40 սմ) ձևախախտումների: Որոշ հատվածներում թունելի հատակը բարձրացել է 50-60 սմ:
Սույն որոշման նախագծի ընդունման անհրաժեշտությունը պայմանավորված է «Արփա-Սևան» թիվ 2 թունելում նոր ի հայտ եկած  վթարային հատվածների հիմնանորոգման համար անհրաժեշտ նախագծանախահաշվային փաստաթղթերի կազմման աշխատանքների ֆինանսավորման ապահովմամբ:

	2.
	Ընթացիկ իրավիճակը և խնդիրները

	
	Ջարդոտվածության և ձևախախտումների հետևանքով «Արփա-Սևան» թունելի ջրթողունակությունը վերջին հինգ տարիների ընթացքում կազմել է
14-12 մ3/վրկ, այն դեպքում, երբ վերականգնված երեսարկների հատվածներում այն կազմում է ավելի քան 19 մ3/վրկ:

«Արփա-Սևան» թիվ 2 թունելում իրականացված մոնիթորինգների և մասնագիտական հանձնախմբի կողմից կատարված ուսումնասիրությունների արդյունքներով ճշգրտվել են նոր ի հայտ եկած վթարային հատվածների հիմնանորոգման աշխատանքների ծավալները.

1. հատակի վերակառուցում - 108.5 մ,
2. «A» տիպի երեսարկի կառուցում - 208.5 մ,
3. «B» տիպի երեսարկի կառուցում - 266.4 մ,
4. «C-1» տիպի երեսարկի կառուցում - 146.5 մ,
5. «C» տիպի երեսարկի կառուցում - 69.0 մ, որից 28 մետրը՝ N 9 թունելախորշում,
6. Ծանր հատակի վերակառուցում N 9 թունելախորշում - 60մ:

Նշված աշխատանքների նախահաշվային արժեքը ճշտելու և աշխատանքներ իրականացնելու նպատակով անհրաժեշտ է կազմել նախագծանախահաշվային փաստաթղթեր:

	3.
	Տվյալ բնագավառում իրականացվող քաղաքականությունը

	
	Երկրագնդի կլիմայի գլոբալ փոփոխությունն իր բացասական ազդեցությունն է թողել Հայաստանի Հանրապետության ջրային պաշարների ձևավորման վրա: Անբարենպաստ բնակլիմայական պայմանների պատճառով հանրապետության ջրամբարները լցվում են կիսով չափ, որի արդյունքում ոռոգման շրջանում ջրի խիստ պակաս է զգացվում: Նշված դեֆիցիտը Սևանա լճի ջրային պաշարների հաշվին լրացնելը հանգեցնում է դրա էկոլոգիական վիճակի վատթարացմանը:
Ստեղծված իրավիճակով պայմանավորված՝ էլ ավելի է կարևորվում «Արփա-Սևան» թունելի անխափան աշխատանքն ու հնարավորինս մեծ ջրթողունակու-թյան ապահովումը:
Որոշման նախագիծն իրականացվող քաղաքականությունում փոփոխություն-ներ չի առաջացնում:

	4.
	Կարգավորման նպատակը և բնույթը

	
	Նախագծի նպատակը «Արփա-Սևան» թիվ 2 թունելում նոր ի հայտ եկած  առանձին վթարային հատվածների հիմնանորոգման աշխատանքների ծավալների ու արժեքների ճշտումն է:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ գյուղատնտեսության նախարարության աշխատակազմի կողմից և համաձայնացվել է ՀՀ ֆինանսների նախարարության հետ: 
Որոշման նախագծի վերաբերյալ ստացվել է ՀՀ արդարադատության նախարարության պետական փորձագիտական եզրակացությունը:

	6.
	Ակնկալվող արդյունքը

	
	Կկազմվեն «Արփա-Սևան» թիվ 2 թունելում նոր ի հայտ եկած  վթարային հատվածների հիմնանորոգման աշխատանքների նախագծանախահաշվային փաստաթղթերը:

	7.
	Այլ տեղեկություններ


ՏԵՂԵԿԱՆՔ
«Հայաստանի  Հանրապետության  կառավարության  2010 թվականի նոյեմբերի 4-ի  N 1659-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար փոխանցելու մասին» Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի  Հանրապետության  կառավարության  2010 թվականի նոյեմբերի 4-ի  N 1659-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար փոխանցելու մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
	ՏԵՂԵԿԱՆՔ
«Հայաստանի  Հանրապետության  կառավարության  2010 թվականի նոյեմբերի 4-ի  N 1659-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար փոխանցելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության բացակայության մասին

	1
	«Հայաստանի  Հանրապետության  կառավարության  2010 թվականի նոյեմբերի 4-ի  N 1659-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար փոխանցելու մասին»
ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	2
	«Հայաստանի  Հանրապետության  կառավարության  2010 թվականի նոյեմբերի 4-ի  N 1659-Ն որոշման մեջ փոփոխություն կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար փոխանցելու մասին»
ՀՀ կառավարության որոշման նախագծի ընդունումը չի հակասում
ՀՀ միջազգային պայմանագրերով ստանձնած պարտավորություններին:


